
Nr. _________ Prot.
Tiranë më ____/____/ 2019

PROCESVERBAL
Mbledhje e Bordit Mbikqyrës të AMShC-së

Më datë 11.1.2019 në orën 15:30, pranë ambjenteve të Agjencisë për Mbështetjen e Shoqërise Civile (AMShC) sipas njoftimit u mbajt mbledhja e radhës e Bordit Mbikqyrës të AMShC-së.
Rendi i ditës, sipas njoftimit paraprak të Kryetares së Bordit Mbikqyrës ishte:
1. Propozime për disa ndryshime në Vendimin e Këshillit të Ministrave
Nr. 769/2009 “Për Miratimin e Statutit të Agjencisë për Mbështetjen e Shoqërisë Civile” (i ndryshuar):

· Harmonizimi i Ligjit Organik dhe përmirësimi i Statutit të AMShC-së në paralel me Ligjin Nr. 152/2013 “Për Nëpunësin Civil” (i ndryshuar)
· Rregullimi i Konfliktit të Interesit për Vendimmarrësit dhe Vlerësuesit

· Angazhimi i Bordit për Ndryshime në Statut

· Përcaktimi në fazën e vlerësimit të zërave buxhetorë

· Krijimi i Grupeve të Monitorimit

· Propozim për ndryshim në ruajtjen e dokumentacionit

· Zgjerimi i strukturës së AMShC-së

· Dokumentacioni
2. Përcaktimi i prioriteteve në kuadër të Thirrjes Nr. 12 për projekt-propozime

Në mbledhje të pranishëm ishin anëtarët e Bordit Mbikqyrës të AMShC-së:

1. Znj. Kozara Kati – Kryetare e Bordit Mbikqyrës
2. Z. Adrian Thano

3. Z. Alban Dudushi

4. Z. Aldo Merkoçi

5. Znj. Gelardina Prodani

6. Z. Ismail Ademi
Gjithashtu i pranishëm nga Agjencia për Mbështetjen e Shoqërisë Civile:
1. Z. Andi Kananaj – Drejtor  Ekzekutiv
Znj. Kati, në cilësinë e Kryetares së Bordit Mbikqyrës të AMShC-së deklaroi të hapur mbledhjen duke prezantuar  rendin e ditës.

Më pas fjalën e mori z. Kananaj – Drejtor Ekzekutiv i AMShC-së, i cili i parashtroi të pranishmëve propozimet për disa ndryshime në Vendimin e Këshillit të Ministrave.
Pasi të pranishmit u njohën me propozimet në mënyrë më të detajuar, fjalën e mori znj. Prodani e cila sugjeroi që lidhur me ndryshimet të përfshihen ekspertë, të cilët do të japin rekomandimet përkatëse.
Anëtarët e pranishëm ranë dakord që të bëhet një shpallje për ekspertë për të bërë konsulencë për statusin e AMShC-së.

Në vijim znj. Kati kaloi në pikën e dytë të rendit, lidhur me përcaktimin e prioriteteve të Thirrjes Nr. 12.
Fjalën e mori z. Kananaj, i cili informoi anëtarët e Bordit Mbikqyrës mbi Programin e Punës të përgatitur nga Agjencia për Mbështetjen e Shoqërisë Civile, në të cilin parashikohen disa takime në disa qytete të vendit për konsultime publike me përfaqësues të Pushtetit Vendor dhe të Organizatave të Shoqërisë Civile për përcaktimin e prioriteteve të Thirrjes së radhës. Konsultimet do të vijojnë pas realizimit të programit të parë me përfaqësues të shoqërisë civile në funksion të procesit të rekrutimit të anëtarëve të rinj pranë Këshillit Kombëtar për Shoqërinë Civile.
Z. Kananaj shtoi se krahas këtyre takimeve, AMShC ashtu si edhe në thirrjet e mëparshme do t’u krijojë mundësinë Organizatave të Shoqërisë Civile të shprehin sugjerimet dhe komentet e tyre edhe nëpërmjet një Formulari Online në faqen zyrtare të Agjencisë: www.amshc.gov.al. 
Më pas anëtarët e Bordit Mbikqyrës vendosën që mbledhja e radhës të zhvillohet më datë 7 shkurt 2019, në orën 15:30, pranë ambientet të AMShC-së.
Mbledhja u deklarua e mbyllur në orën 17:00.

